
Дневни билтени

На 26.12.2023 во Велес, полициски службеници од Отсекот за недозволена трговија со
дрога и оружје при СВР Велес ги лишиле од слобода 30-годишната М.А. и П.Т.(34),
двајцата од Велес. При претрес во домот на М.А., каде бил затекнат П.Т., извршен со
наредба од Основен суд Велес, биле пронајдени и одземени марихуана, шприц со темно
кафеава течност, додека при личен преглед кај М.А. била пронајдена и одземена
марихуана. Лицата биле задржани во полициска станица и за настанот бил известен
јавен обвинител. По целосно документирање на случајот, против нив ќе биде поднесена
соодветна пријава.

На 26.12.2023 во 17.10 часот на подрачјето на Аеродром, полициски службеници од
Единицата за внатрешни Аеродром и Драчево при СВР Скопје го лишиле од слобода С.Р.
(30) од Скопје затоа што кај него била пронајдена и одземена марихуана. По целосно
документирање на случајот ќе следува соодветен поднесок.

Во текот на вчерашниот ден (26.12.2023) Министерството за внатрешни работи спроведе
акциска контрола на територијата на Република Северна Македонија за санкционирање
на возила кои се движат со брзина поголема од дозволената, при што санкционирани се
161 возач. Од нив шест возила се движеле со брзина над 50 километри на час повеќе од
дозволеното, а едно возило се движело со дури над 70 километри на час повеќе од
дозволенота брзина. Притоа, 47 возачи ја пречекориле брзината во населено место, а
114 надвор од населено место.

Секторот за внатрешни работи Скопје во текот на вчерашниот ден (26.12.2023)
продолжи со контролите во областа на сообраќајот. На територија на град Скопје
изречени се вкупно 147 мерки, меѓу кои за возење повеќе од дозволената брзина осум
санкции, 14 мерки за возење без возачка дозвола, девет санкции за возење под дејство
на алкохол. Изречени се шест мерки за користење мобилен телефон при возење, шест
санкции за минување на затворен сигнал (црвено светло), четири мерки за
нерегистрирани возила...

На 26.12.2023 во 14.00 часот во ОВР Прилеп било пријавено дека на ул.„Александар
Македонски“ во Прилеп, мотоцикл „хонда” со велешки регистарски ознаки, управуван од
А.К.(38) од Прилеп, удрил во пешакот З.С.(45) од Прилеп. Во несреќата пешакот се
здобил со тешки телесни повреди, констатирани во Градската болница во Прилеп. Увид
на местото извршила екипа на ОВР Прилеп.

На 26.12.2023 во 21.15 часот во Полициската станица Карпош, М.Д.(19) од Скопје
пријавил дека на ул.„Орце Николов“ бил каснат од куче скитник.

На 26.12.2023 во 18.45 часот во Полициската станица Аеродром, С.Т.(21) и Т.М.(21),
двајцата од Велес, пријавиле дека на бул.„АВНОЈ“ биле каснати од куче скитник.
На 26.12 2023 во ОВР Прилеп, П.Ц.(46) од Прилеп пријавил дека на ул.„Димче Ацев“
неговиот малолетен син бил каснат од куче скитник.

Денеска (27.12.2023), од страна на полициски службеници од СВР Битола -ОВР Прилеп
при претрес во дом и други простории во Прилеп и на тезга во Градски пазар во Прилеп,
во сопственост на А.Б.(47) од Прилеп, пронајдени се и одземени вкупно 2472 парчиња
пиротехнички средства. Заради сомнение за сторено кривично дело по член 396 од
Кривичниот законик лицето е лишено од слобода и по документирање на случајот,
против него ќе биде поднесена соодветна пријава.

На 26.12.2023 во 18.40 часот на Плоштад „Македонија“ во Скопје, полициски
службеници од ЕВР Центар и Бит Пазар го привеле Е.Р.(27) од Скопје затоа што кај него
биле пронајдени и одземени повеќе парчиња пиротехнички средства. По целосно
документирање на случајот против него ќе биде поднесена соодветна пријава.

На 26.12.2023 во 13.00 часот, при контроли на булеварот „Ослободување“ во Кичево,
полициските службеници кај И.Р.(29) од Скопје пронашле и одзеле повеќе парчиња
пиротехнички средства. По целосно документирање на настанот, против него ќе биде
поднесена соодветна пријава.

На 26.12.2023 на подрачјето на СВР Штип спроведена е акциска контрола на возачи кои
управуваат возила со брзина поголема од пропишаната. За време на контролата биле
констатирани 25 прекршоци од кои 20 надвор од населено место и 5 во населено место.
Санкционирани биле и 25 други видови на прекршоци од кои 4 за нерегистрирано
возило, 7 за управување возило без возачка дозвола, 1 за возач почетник, 1 за
управување возило под дејство на алкохол, 1 за непочитување првенство на минување,
2 за некористење сигурносен појас, 1 за користење мобилен телефон и 8 за непрописно
паркирање.

На 27.12.2023 во 01.15 часот во Полициската станица Кисела Вода, М.М.(29) од Скопје
пријавил дека по завршување на снимање на емисија за портал, заедно со А.М.(35) и
Ф.П.(51), пред просториите на редакцијата едно лице ги снимало со мобилен телефон, а
потоа го турнал А.М.. СВР Скопје презема мерки за расчистување на случајот.

На 26.12.2023 во 19.55 часот, полициски службеници од Полициската станица Гази Баба
го привеле Х.Б.(31) од Скопје затоа што го нарушил јавниот ред и мир со агресивно
однесување во угостителски објект на подрачје на Гази Баба, а потоа оштетил стакло од
врата во Полициската станица Гази Баба. По целосно документирање на случајот ќе
биде поднесена соодветна пријава.

На 26.12.2023 во 06.22 часот во СВР Скопје, 38 - годишна жена од Скопје пријавила
дека околу 04.00 часот на подрачјето на Аеродром била физички нападната од
нејзиниот поранешен вонбрачен партнер М.Б.(39), кој ѝ се заканил и со остар и тврд
предмет. Се преземаат мерки за расчистување на случајот.

На 26.12.2023 во 17.00 часот во СВР Скопје, Б.Р.(43) и нејзиниот син В.Р.(19) од
с.Кучевиште, скопско, пријавиле дека околу 09.30 часот на подрачјето на Чаир биле
физички нападнати од едно лице. Се преземаат мерки за расчистување на случајот.

На 26.12.2023 во 09.50 часот во СВР Скопје, О.Ѓ.(41) од с.Р’жаничино, скопско, пријавил
дека на 25.12.2023 околу 21.00 часот на подрачјето на Гази Баба, по претходно
недоразбирање, неговиот малолетен син бил физички нападнат од друг малолетник. Се
преземаат мерки за расчистување на случајот.

На 26.12.2023 во 20.30 часот во СВР Скопје, Д.М.(38) од Скопје пријавил дека околу
10.00 часот во училишен двор на подрачјето на Карпош, по претходно недоразбирање,
неговиот малолетен син бил физички нападнат од негов малолетен соученик, кој
употребил и тврд предмет. Се преземаат мерки за расчистување на случајот.

На 26.12.2023 во 22.26 часот во СВР Скопје, 50-годишник од Скопје пријавил дека на
подрачјето на Аеродром, по претходни недоразбирања, бил физички нападнат од М.К.,
мајка на неговата сопруга, која употребила и тврд предмет. Се преземаат мерки за
расчистување на случајот.

На 26.12.2023 во 21.50 часот во СВР Скопје било пријавено дека пред угостителски
објект на подрачјето на Петровец, по претходно недоразбирање, бил нарушен јавниот
ред и мир со физичка пресметка помеѓу О.Ц.(45) од с.Ржаничино, скопско и Б.В.(21) од
с.Зелениково, скопско. По целосно документирање на случајот ќе следува соодветен
поднесок.

На 26.12.2023 во СВР Скопје било пријавено дека во период од 14:00 часот на
21.12.2023 до 10.00 часот на 26.12.2023 било влезено во простории на агенција за
обезбедување во с.Петровец, скопско, сопственост на З.Ц. од с.Ржаничино, скопско, при
што биле одземени шест полуавтоматски пушки и два пиштоли. Се преземаат мерки за
расчистување на случајот.

На 26.12.2023 во 23.58 часот во СВР Скопје било пријавено дека на подрачје на
Карпош, едно лице со закана од двајца малолетници одзело пари и лични предмети. Се
преземаат мерки за расчистување на случајот.

На 26.12.2023 во 10.40 часот во Полициската станица Карпош, од Јавна установа за
згрижување на деца било пријавено дека од установата се оддалечил нивниот штитеник
М.А.(16) од Струмица, кој и претходно бил пријавуван дека се оддалечувал и бил
пронаоѓан и враќан. Се преземаат мерки за пронаоѓање на лицето.

На 26.12.2023 во 16.35 часот, С.Р.(30) од Кичево во полициска станица пријавиla дека
на сточниот пазар во Кичево нејзиниот малолетен син бил каснат од куче скитник.

На 26.12.2023 во СВР Тетово, 49 - годишниот гостиварец Г.Ж. пријавил дека на улица
„Бранко Станоевиќ“ бил каснат од куче скитник.

СВР Скопје поднесе кривична пријава против М.Д.(35) и А.И.(36), двајцата од Скопје,
поради постоење основи на сомнение за сторено кривично дело „разбојништво“ и против
К.Р.(33) од Скопје поради постоење основи на сомнение за „соизвршителство“. На
06.12.2023 во спортска обложувалница на подрачје на Шуто Оризари, прво и второ
пријавените со закана со пиштол кон вработената одзеле пари, додека третопријавениот
во наведеното време ги чекал надвор од објектот.

СВР Тетово поднесе кривична пријава против М.А.(55) од село Гргурница, тетовско,
поради постоење основи на сомнение за сторено кривично дело „насилство“. На
02.09.2023 во атарот на село Гргурница, пријавениот фрлал тврди предмети кон И.Ш. и
му нанел повреди.

СВР Струмица поднесе кривична пријава против Ф.Р.(26) од Струмица поради постоење
основи на сомнение за сторено кривично дело ,,овозможување на употреба наркотични
дроги’’. На 17.08.2023 во село Банско, струмичко, полициски службеници го затекнале
пријавениот со уште едно лице како користат марихуана, по што бил извршен преглед
кај нив и била пронајдена и одземена марихуана.

СВР Тетово поднесе кривична пријава против И.Б.(51) од Тетово поради постоење
основи на сомнение за сторени кривични дела „злоупотреба на службена положба“ и
„фалсификување на исправа“, против А.Н.М. (41) од Скопје поради постоење основи на
сомнение за сторени кривични дела „злоупотреба на службена положба“ и „поднесување
лажни докази“, потоа против Ш.С.(42) и Р.Т.(47) за „несовесно работење во службата“ и
против А.Љ.(29), В.Е.(40), Ј.О.(55), Н.С.(62), А.Т.(24) и С.А.(47), кои со останатите
пријавени заедно сториле и кривично дело „помагање“ во врска со „осигурителна
измама“. Имено, на 13.10.2021, првопријавениот И.Б., вработен како лекар при
Клинички центар Тетово, изготвил лажна исправа во која навел дека В.Е., Ј.О. Н.С. и
А.Т., кои биле примени како пациенти од сторена сообраќајна незгода на 02.03.2021,
наводно се прегледани од лекар, при што се потпишал во име на друг лекар. По ова,
исправата ја доставил до второпријавената, која во својство на адвокат изготвила
полномошно за наведените пријавени лица, без да се потпишат на полномошното, а
потоа заедно со медицинските извештаи со фалсификуван потпис кои ги набавила од
петтопријавениот А.Љ., ги употребила и ги доставила во осигурителна компанија од
каде им била исплатена нематеријална штета во вкупен износ од 863.129 денари.
Третопријавениот Ш.С. и четвртопријавениот Р.Т., кои биле вработени во правната
служба при Клинички центар во Тетово, не извршиле проверка во книгите во кои се
заведуваат медицинските извештаи и му овозможиле на првопријавениот да го изготви
известувањето со невистинита содржина до адвокатот, додека трето и
четвртопријавениот со своите потписи на актот го потврдиле истото. Петтопријавениот
А.Љ. помагал и посредувал во доставувањето на фалсификуваната документација,
додека шесто, седмо, осмо и деветто пријавениот дале нивни лични податоци и
овозможиле да се реализираат активностите на штета на осигурителната компанија.
Десеттопријавениот С.А. со полномошно дадено од шесто, седмо, осмо и деветто
пријавениот, ги подигал исплатените парични средства од нивните трансакциски сметки
во банките.

СВР Тетово поднесе кривична пријава против Д.Р.(57) од село Порој, тетовско, поради
постоење основи на сомнение за сторено кривично дело „даночно затајување“. Во
периодот од 01.01.2017 до 16.06.2020, пријавениот во повеќе наврати преку брз
трансфер на пари примил поголема сума на финансиски средства од различни лица и од
различни држави, за кои не пријавил ниту платил персонален данок на доход.

Надворешната канцеларија за криминалистички работи Гостивар поднесе кривична
пријава против Х.Ч.(20) од село Топлица, гостиварско, поради постоење основи на
сомнение за сторено кривично дело „лажно пријавување на кривично дело“. На
05.07.2023, пријавената во полициска станица лажно пријавила дека претходниот ден
Ф.Т. извршил полови дејствија над неа.

